
 
 
               Bosna i Hercegovina 

Federacija Bosne i Hercegovine 

 

Bosnia and Herzegovina 
Federation of Bosnia and Herzegovina 

KANTON SARAJEVO 
Vlada 

CANTON SARAJEVO 
Government 

Broj: 02-05-25774-5/17                                                                                                             
Sarajevo, 17.08.2017. godine 
 
 
 Na osnovu člana 26. i 28. stav (4) Zakona o Vladi Kantona Sarajevo („Službene novine 
Kantona Sarajevo“, broj: 36/14 - Novi prečišćeni tekst i 37/14 – Ispravka), Vlada Kantona Sarajevo 
na 92. sjednici održanoj 17.08.2017. godine,  donijela je slijedeći 
 

Z A K L J U Č A K 
 

1. Prima se na znanje Informacija o uništenju oružja i drugim aktivnostima vođenim od strane 
Komisije za unišenje oružja deponovanog u centralnom magacinu “Rakovica” u periodu od 
01.09.2016. godine do 30.06.2017. godine. 

2. Informacija iz tačke 1. ovog Zaključka dostavlja se Skupštini Kantona Sarajevo, 
informativno. 

 
                                                                                                         P R E M I J E R 
 
                                                                                                       Elmedin Konaković 
 
 
 
 
                                                                             
      Dostaviti: 

1. Predsjedavajuća Skupštine Kantona Sarajevo 
2. Skupština Kantona Sarajevo 
3. Premijer Kantona Sarajevo 
4. Ministarstvo unutrašnjih poslova  
5. Komisija za uništenje oružja deponovanog u centralnom magacinu “Rakovica”  

(pute Ministarstva unutrašnjih poslova) 
6. Evidencija  
7. A r h i v a 

 

 

web: http://vlada.ks.gov.ba 
e-mail: vlada@vlada.ks.gov.ba 

Tel: + 387 (0) 33 562-068, 562-070 
 Fax: + 387 (0) 33 562-211 

Sarajevo, Reisa Džemaludina Čauševića 1  

I N F O R M A C I J A  

 

o uništenju oružja i drugim aktivnostima vođenim od strane  
Komisije za uništenje oružuja deponovanog u centralnom magacinu Rakovica 

u periodu od 01. 09. 2016. godine do 30. 06. 2017. godine  
 
 

Komisija za uništenje oružja deponovanog u centralnom magacinu ''Rakovica'' (u daljem tekstu: 
Komisija) imenovana je rješenjem Vlade Kantona Sarajevo, broj 02-05-25151-36/16 od 11. 08. 
2016. godine u sastavu: Vedran Mulabdić, predsjednik, te članovi Fatmir Hajdarević, Mirza 
Bijelonja, Nijaz Zolj i Safet Čalija.  
 
Zadatak Komisije je da u skladu sa članom 41. stav (4) Zakona  o nabavljanju, držanju i nošenju 
oružja i municije (''Službene novine Kantona Sarajevo'', broj  38/07, 43/08, 11/10 i 23/10) provede 
postupak uništenja deponovanog oružja i municije i o istom sačini zapisnik. 
 
Komisija je u periodu od 01. 09. 2016. godine do 30. 06. 2017. godine preduzimala aktivnosti u 
vezi sa pregledom oružja koje se nalazi deponovano u centralnom magacinu Rakovica, te pregledu 
spisa i raspoložive dokumentacije za svako oružje posebno u cilju utvrđivanja ispunjenosti uslova 
za njegovo uništenje. Kontinuirano je vršena pisana korespondencija Komisije sa nadležnim 
sudovima i organizacionim jedinicima Uprave policije Ministarstva unutrašnjih poslova Kantona 
Sarajevo u cilju pribavljanja nedostajuće dokumentacije ili dopune postojeće, a kako bi se ista 
kompletirala u spisu i utvrdilo da su ispunjeni uslovi za uništenje, odnosno moglo dalje postupati sa 
oružjem koje će biti predmet uništenja. 
 
Obzirom da se radi o vrlo osjetljivoj problematici i uočenim manjkavostima (nedorečenostima) o 
načinu uništenja oružja i sadržaju Zapisnika u ranijem Poslovniku, Komisija  je dana 14. 04. 2017. 
godine donijela  novi  Poslovnik o  radu  Komisije, te jedan primjerak dostavila Premijeru Vlade 
Kantona  Sarajevo  na  upoznavanje. 
 
Nakon što je Komisija, na osnovu prikupljene dokumunetacije i kompletiranja spisa za određeni 
broj oružja koje je po raznim osnovama oduzeto i deponovano u centralni magacin (Krivični, 
Prekršajni, Upravni postupak (dobrovoljna predaja, amnestija -"žetva")) utvrdila da su okončani 
postupci i ispunjeni uslovi za njegovo uništenje, preduzela je potrebne aktivnosti za uništenje tog 
oružja i predmeta, pridržavajuči se preporuka i međunarodnih standarda za kontrolu malog oružja i 
lakog naoružanja (ISACS i UNDP).  
 
Tokom pripreme za uništenje oružja, Komisija je vršila odvajanje drvenih i plastičnih dijelova, 
remenica od oružja, te sortiranje i pakiranje tih dijelova, te  plastičnih imitacija oružja, futrola za 
oružje, torbi za oružje, bejzbol palica, kartonske ambalaže za njihovo uništenje (spaljivanje), te 
popis i pakiranje oružja, dijelova oružja i hladnog oružja za uništenje. 
 
Komisija je dana 28. 04. 2017. godine oko 11:00 sati iz centralnog magacina "Rakovica" preuzela i 
uz pratnju policijskih službenika Uprave policije Ministarstva unutrašnjih poslova Kantona 
Sarajevo, službenim vozilom marke VW kombi registarskih oznaka  A46 – J – 716 izvršila prevoz 
drvenih i plastičnih dijelova oružja, plastičnih imitacija oružja, futrola za oružje, torbi za oružje, 
bejzbol palica, kartonske ambalaže (papirnih kutija) i drugih sitnih stvari (pripadajućih dijelova 
navedenog) do lokaliteta strelišta "Pašino brdo" u Sarajevu, a gdje je u vremenu između 12:00 i 
16:00 sati izvršeno spaljivanje, odnosno uništenje tih predmeta. Postupak navedenih aktivnosti je   
fotografisan i sačinjeno je 16 komada digitalnih snimka (zapisa) o uništenju koji su pohranjeni na 
CD-u i čine sastavni dio Zapisnika o uništenju..broj 02-05-25151-36/16-34 od 05. 05. 2017. godine. 

Također, Komisija je dana 29. 04. 2017. godine oko 05,30 sati iz centralnog magacina "Rakovica" 
preuzela i uz pratnju policijskih službenika Uprave policije Ministarstva unutrašnjih poslova 
Kantona Sarajevo, službenim vozilom marke VW kombi registarskih oznaka  A46-J-716 izvršila 
prevoz  oružja, dijelova oružja i hladnog oružja do lokaliteta topionice "Jelšingrad" Banjaluka, a 
gdje je u vremenu između 09:00 i 12:00 sati u visokoj peći izvršeno topljenje odnosno uništenje tih 
predmeta. Postupak navedenih aktivnosti je fotografisan i sačinjeno je 60 komada digitalnih snimka 
(zapisa) o uništenju koji su pohranjeni na CD-u  i čine sastavni dio Zapisnika o uništenju oružja..... 
broj  02-05-25151-36/16-35 od 05. 05. 2017. godine. 
 
Ovo uništenje oružja, dijelova oružja i hladnog oružja organizovano je u saradnji sa UNDP-m i isti 
su snosili troškove topljenja  prema navedenoj topionici. Topljenju, odnosno uništenju oružja u 
topionici  "Jelšingrad" Banjaluka  prisustvovao  je  i  predstavnik  UNDP-a. 
 
Dalje, u Tabeli 1. prikazana je vrsta oružja, količina i dr. predmeti koji su bili predmet  uništenja. 
 

Redni broj Vrsta  oružja  Koli čina / komada 

1. Duge cijevi - puške 90 

2. Kratke cijevi - pištolji 243 

3. Hladno oružje - predmeti sa oštricom 564 

4. Optički nišan 2 

5. Palice - drvene i metalne 144 

6. Bokseri 42 

7. Sprejevi 54 

8. Elektro šokeri 12 

9. Igračke u obliku oružja 5 

10. Registarske tablice (par) oduzete uz oružje 5 
 

Tabela 1. Pregled  oružja po vrsti i količini  koje je uništeno u  topionici Jelšingrad Banjaluka dana 29. 04. 2017. godine 
 
 

Podaci o vrsti, modelu, kalibru i serijskom broju oružja koje je bilo predmet uništenja navedeni su  
u  Zapisniku  Komisije, broj  02-05-25151-36/16-35 od  05. 05. 2017. godine. 
 
Spomenute  Zapisnike o uništenju oružja i predmeta, Komisija je dostavila Premijeru Vlade 
Kantona Sarajevo i nadležnim organima na  upoznavanje  i  korištenje  u  skladu  sa  nadležnostima. 
 
Dakle, iz naprijed navedenog  vidljivo je da je Komisija postupak uništenja oružja  i  navedenih 
predmeta provela u skladu sa odredbama člana 41. Zakona o nabavljanju, držanju i nošenju oružja i 
municije (''Službene novine Kantona Sarajevo'', broj  38/07, 43/08, 11/10 i 23/10), Rješenjem Vlade 
Kantona Sarajevo, broj 02-05-25151-36/16 od 11. 08. 2016. godine i Poslovnikom o radu Komisije, 
broj 02-05-25151-36/16-1N od  19. 04. 2017. godine.   
 
Komisija i dalje u skladu sa nadležnostima nastavlja aktivnosti na prikupljanju nedostajuće ili 
dopuni postojeće dokumentacije, te kompletiranju spisa, odnosno utvrđivanju ispunjenosti uslova za 
uništenje oružja i municije koje će biti predmet uništenja u  narednom  periodu. 
 
 
Sarajevo, 07. 07. 2017. godine 


